
erikut ialah Resolusi Pemantapan
Manhaj Ahli Sunah Waljamaah (Al-
Asyad'irah dan Al-Maturidiyyah) Negeri
Perak Darul Ridzuan, yang dibina
berdasarkan analisis menyeluruh
terhadap ketiga-tiga pembentangan
program Bicara Eksekutif: Mufti Bersama
Masyarakat di Hotel Casuarina @ Meru,
Ipoh bertarikh 19 Oktober 2026.




Tujuan resolusi Ini dibentang bagi
membolehkan pihak Jabatan Mufti Negeri
Perak mengangkatnya sebagai fatwa
diwartakan dan sebagai langkah awal
untuk dimasukkan di bawah Undang-
undang Tubuh Kerajaan Perak Darul
Ridzuan.




RESOLUSI 1: PEMAKTUBAN TAKRIFAN RASMI
AHLI SUNAH WALJAMAAH NEGERI PERAK

l.Mengabsahkan Takrifan Tiga Teras Utama: Memaktubkan secara rasmi dalam
warta fatwa Perak bahawa Ahli Sunah Waljamaah (ASWJ) merujuk kepada umat
Islam yang berpegang dengan:

o Pegangan Akidah & Tauhid: Berpandukan manhaj Imam Abu al-Hasan al-
Ash'ari, Imam Abu Mansur al-Maturidi, dan para ulama aliran Al-Asyadirah serta
Al-Maturidiyyanh.

o Pegangan Syariah & Figah: Berpandukan Mazhab Imam al-Syafii, dengan
meraikan tiga mazhab figah Sunni yang muktabar (Hanafi, Maliki, dan Hanbali)
atau ijtihad Jawatankuasa Fatwa.

o Pegangan Akhlak & Tasawuf: Berpandukan manhaj Imam Junaid al-Baghdadi,
Imam al-Ghazali, dan aliran tasawuf muktabar yang suci daripada bidaanh.



RESOLUSI 2: PENEGASAN TERAS AKIDAH
TAUHID ASYAIRAH-MATURIDIYYAH & SIFAT 20

l.Integrasi Dalil Nagli dan Aqglii Memperkukuh iktikad bahawa jalan
keselamatan akidah adalah dengan menggabungkan sumber Naqli
(Al-Quran dan Al-Sunah sebagai neraca utama) dan Agli (akal sihat)
secara seimbang (wasatiyyah).

2.Silibus Sifat 20 Sebagai Kurikulum Rasmi: Menjadikan pengajian Tauhid
berasaskan kandungan Al-Shahadatayn, rukun Iman/islam/lhsan,
Tauhid Zat, Sifat, dan Afal Allah SWT, serta perincian Sifat 20 (41
perkara llahiyyat, 9 perkara Nubuwwat, dan Sam'iyyat) sebagai
kurikulum wajib di masjid, surau, sekolah agama, dan pengajian awam
di negeri Perak.



RESOLUSI 3: MENYUCIKAN ALLAH (TANZTH WA
TAQDIS) & PENGHARAMAN TAJSIM SERTA TASHBIH

l.Penyucian Zat dan Sifat Allah: Mewajibkan kepercayaan bahawa Allah SWT
Maha Esa dan suci (tanzih wa tagdis) secara mutlak daripada sebarang
kekurangan, jasad, anggota, tempat, atau keserupaan dengan makhluk.

2.Pengharaman Aliran Tajsim dan Tashbih: Mengharamkan sebarang
pegangan atau ajaran yang mengandungi unsur Tajsim (Al-Mujassimah —
iktikad  Allah  berjasad/berobjek) dan Tashbih (Al-Mushabbihah -
mengumpamakan Allah seperti makhluk).

3.Kaedah Mutashabihat: Menguatkuasakan penggunaan kaedah Tafwid

(penyeranan makna hakiki kepada Allah) dan Takwil (tafsiran makna yang
bersesuaian dengan kaedah bahasa Arab) bagi memahami nas-nas
mutashabihat.



RESOLUSI 4: PINDAAN ENAKMEN PENTADBIRAN
AGAMA ISLAM DAN PENGUATKUASAAN SYARIAH

l.Pindaan Tafsiran Undang-Undang: Mengesyorkan Majlis Agama Islam

dan Adat Melayu Perak (MAIPk) serta Dewan Undangan Negeri (DUN)
Perak membuat pindaan pada Enakmen Pentadbiran Agama Islam
Negeri Perak bagi memasukkan pindaan tafsiran "Hukum Syarak™ dan "Ahli
Sunah Waljomaah® yang khusus bersumberkan aliran Al-Asyad’irah dan Al-
Maturidiyyah.

2.Tindakan Jenayah Syariah: Memperkasakan tindakan undang-undang di
bawah Enakmen Jenayah Syariah Negeri Perak terhadap mana-mana
individu, kumpulan atau pertubuhan (berdaftar atau tidak) yang
mempertikaikan, meremehkan, mengamalkan atau menyebarkan ajaran
yang bertentangan dengan pegangan ASWJ Asyairah-Maturidiyyah.



RESOLUSI 5: PELARANGAN FIRQAH BIDAAH DAN
ALIRAN MENYELEWENG

l.Pengharaman Firgah Menyeleweng: Mewadrtakan pelarangan dan
penyenaraian hitam ke atas firgah-firgah bidaah yang terkeluar
daripada ASWJ di Perak sebagaimana yang digariskan dalam
Deklarasi I[poh 2023 iaitu: Syiah, Khawarij, Mujassimah, Mushabbihah,
Muktazilah, Batiniyyah, Wahhabi, Salafiah Jihadiah, DAESH, Al-
lkhwan, Hizbut Tahrir serta ajaran sesat tempatan.

2.Sekatan Bahan Publisiti: Dilarang daripada mencetak, menerbitkan,
memiliki, menyebar, mendengar atau mengedarkan apa-apa
bahan publisiti dan rakaman yang menonjolkan ajaran firgah-
firgah menyeleweng berkenaan melalui apa-apa medium.



RESOLUSI 6: PENOLAKAN IDEOLOGI MODEN
(LIBERALISME, SEKULARISME, PLURALISME & ATEISME)

I.Membasmi Ideologi Perosak Shahadah: Mengeluarkan fatwa khas menolak
iIdeologi moden yang merosakkan ikatan Dua Kalimah Syahadah.
2.liberalisme: Yang menolak kepatuhan wahyu atas dasar autonomi dan

kebebasan individu.
3.Sekularisme: Yang memisahkan agama daripada pentadbiran dan kehidupan

dunia.
4.Pluralisme Agama: Yang menafikan eksklusiviti kebenaran Islam dan

Mmenganggap semua agama setara.

5.Membendung Ateisme & New Age Movement: Membanteras fahaman Ateisme
(termasuk Agnostik, Skeptik, Materialisme, Naturalisme) serta ancaman New Age
Movement yang membawa dajaran monisme, panteisme (hulul/ittihad),
relativisme kebenaran dan kepercayaan reinkarnasi/karma yang meruntuhkan

tauhid.



RESOLUSI 7: PEMBENDUNGAN FENOMENA TAKFIR
(KAFIR-MENGKAFIR) & EKSTREMISME

l.Menjaga Kesatuan Ahli Kiblat: Menegaskan prinsip wasatiyyah

bahawa sesama umat Islam (ahli kiblat) tidak boleh dihukum kafir
atau menyesadtkan semata-mata kerana melakukan dosa atau
kerana perbezaan pandangan dalam perkara khilafiyyah dan
adab amalan sunat (seperti tawassul, tabarruk dan istighdthah).

l.Autoriti Menghukum Kafir: Mengharamkan mana-mana individu

atau kumpulan daripada membuat tuduhan takfir (menghukum
kafir) atau menyesatkan ulama dan masyarakat awam secaro
bersendirian. Penetapan status kekufuran/kesesatan hanya sah
jika diputuskan oleh autoriti rasmi (Jawatankuasa Fatwa).



RESOLUSI 8: PEMANTAUAN MEDIA BAHARU
BERPASAKKAN GARIS PANDUAN JAKIM 2024

l.Mengguna Pakai Garis Panduan Digital: Menerima pakai Garis
Panduan Kandungan Berunsur Islom Dalam Media Baharu
(JAKIM 2024) di negeri Perak bagi memantau dan mengawal
selia penyebaran maklumat agama di platform media sosial
(TikTok, YouTube, Facebook, Podcast dan Iain-lain).

l.Unit Pemantauan Cyber Syariah: Menubuhkan unit khas
pemantauan media baharu di bawah Jabatan Agama Islam
Perak (JAIPk) dan Jabatan Mufti Negeri Perak bagi
membendung dakyah syubhat penyelewengan akidah secara
dalam talian.



ESOLUSI 9: PEMERKASAAN PENGAJIAN KITAB TURATH
MUKTABAR

l.Menggalakkan pengimarahan dan pengukuhan semula
pengajian kitab-kitab turath muktabar dalam bidang akidah
yang dikarang oleh ulama berautoriti dalam tradisi al-Asyad’irah
dan al-Maturidiyyah melalui institusi masjid, surau, pondok,
madrasah dan institusi pengajian tinggi. Inisiatif ini hendaklah
disokong dengan penyediaan silibus yang tersusun, pemilihnan
tenaga pengajar yang berkelayakan serta kaedah pengajaran
yang sesudi bagi memperkukuh kefahaman masyarakat
terhadap akidah Ahli Sunah Waljamaah.



RESOLUSI 10: PENDAULATAN SYIAR SULTAN &
KETAATAN KEPADA WALIYUL AMRI

Meneladani Sejarah Pendaulatan Syiar: Mengangkat semula

tradisi pendaulatan syiar akidah Asyairah sebagaimana yang

ditauladani oleh Sultan Salahuddin al-Ayyubi dan warisan
Institusi Raja-Raja Melayu di Tanah Melayu.

